
1MDB: Jadikan peringatan apabila mekanisme pemantauan, tadbir urus gagal - PM

Zanariah Abd Mutalib

KUALA LUMPUR: Skandal 1Malaysia Development Berhad (1MDB) seharusnya menjadi peringatan jelas tentang apa yang berlaku
apabila mekanisme pemantauan dan tadbir urus gagal, kata Datuk Seri Anwar Ibrahim.

Perdana Menteri berkata, skandal bernilai berbilion ringgit itu bukan sahaja berkaitan kerugian kewangan, malah turut
mendedahkan kelemahan sistemik dalam aspek akauntabiliti, ketelusan dan integriti institusi.

"Skandal 1MDB tidak mungkin berlaku tanpa pembabitan juruaudit, juruaudit dalaman dan institusi kewangan antarabangsa.

"Kita mesti mengambilnya sebagai cabaran untuk menyelamatkan masyarakat dan negara daripada pelanggaran ini.

"Justeru kita perlu memahami sepenuhnya peranan sistem pemantauan. Keperluan untuk bertindak mesti didasari dengan
ketelusan, akauntabiliti dan kepercayaan," katanya pada ucaptama Persidangan Konfederasi Asia Institut Juruaudit Dalaman

(ACIIA) 2025 di sini, hari ini.

Mengulas lanjut, Anwar berkata, kes itu menunjukkan bagaimana rasuah dan penyalahgunaan kuasa boleh berterusan apabila
pihak yang bertanggungjawab terhadap semak dan imbang sama ada berpaling atau bersekongkol.

"Ini mesti menjadi cabaran kekal buat kita untuk memperkukuh sistem pemantauan dan memastikan semua institusi bertindak

dengan integriti, ketelusan dan akauntabiliti," katanya.

Anwar berkata, walaupun pertumbuhan ekonomi penting, adalah sama penting untuk melindungi sumber negara daripada

dibazirkan akibat rasuah, ketidakcekapan dan salah urus.

"Sejarah membuktikan bahawa menangani masalah sebegini tidak pernah mudah kerana mereka yang terbabit sering memiliki
kekayaan, pengaruh dan kuasa yang besar. Namun kita mesti terus menanganinya dengan tegas," katanya.

Jumlah kerugian yang ditanggung Kerajaan Malaysia akibat skandal 1MDB agak kompleks kerana merangkumi pelbagai bentuk —
daripada penyelewengan langsung hingga kos tidak langsung seperti faedah hutang, kesan ke atas keyakinan pelabur, dan kos

penangguhan projek negara.

Hingga kini kerugian keseluruhan termasuk faedah hutang dan kos penutup, dianggarkan hingga RM82.8 bilion.

Dianggarkan jumlah keseluruhan termasuk faedah yang bakal dibayar bagi kes 1MDB adalah sekitar RM51 bilion, dengan tempoh

pelunasan hingga tahun 2039.

Ops Sky: 20 pegawai bank akan didakwa, lebih RM200 juta (/berita/nasional/2025/09/1443927/ops-sky-20-pegawai-bank-

akan-didakwa-lebih-rm200-juta-aset-bakal)

pengetua-sekolah-zara-qairina-fadhlina-buat)

